
Moja oma niy usiedzi w doma – Nas Troje

** *** *** **
Niy wiym jak mom światu pedzieć,
Że z mojej omy istny rojber i gizd,
Czerwono fryza mo i wszystko chce wiedzieć,
Jak idzie w mini to jest jedyn gwizd
Normalno babcia to siedzi se w doma,
Hekluje beret, bawi wnuki i cześć
Lecz takie rzeczy to niy moja oma,
Bo bardzo trendy łona kobieta jest
**
A moja oma niy usiedzi w doma,
Zaś ją kajś niesie i zaś ją kajś gno
Mo zipciś jary, a durch czymie roma
I jak na oma figura mo fest
Niejedyn karlus się za nią łobejrzy,
Niejedyn starzyk ślyp na nia mo
Oma odprawio wszystkich do pierona,
Choć opy niy ma już dwadzieścia lot
To łona durś jest jego wierno żona,
Nie zrobisz nic choćbyś niy wiem jak chcioł
** *** *** **
Było tak razu pewnego,
Przystojny amant oma poderwać chcioł,
Szpanowoł przed nią chopa fest wytwornego,
Bo zilwer gybis i gold keta mioł
Złoty chopeczku mój, pado mu oma,
Wielce mi sprzyjo tyn twój urok i gest,
Choć tak napinosz się jak w portkach goma,
To jo za staro na te pierdoły jest
A moja oma niy usiedzi w doma,
Zaś ją kajś niesie i zaś ją kajś gno
Mo zipciś jary, a durch czymie roma
I jak na oma figura mo fest
Niejedyn karlus się za nią łobejrzy,
Niejedyn starzyk ślyp na nia mo
Oma odprawio wszystkich do pierona,



Choć opy niy ma już dwadzieścia lot
To łona durś jest jego wierno żona,
Nie zrobisz nic choćbyś niy wiem jak chcioł
Oma odprawio wszystkich do pierona,
Choć opy niy ma już dwadzieścia lot
To łona durś jest jego wierno żona,
Nie zrobisz nic choćbyś niy wiem jak chcioł

